ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ        

     Ո  Ր  Ո  Շ  Ո Ւ  Մ

«     »  2017 թվականի  N __  - Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2016  ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ Հայաստանի Հանրապետության սփյուռքի նախարարությանը ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ

 «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և Հայաստանի Հանրապետության կառավարության 2017 թվականի հունիսի 23-ի N 717-Ն որոշման           4-րդ կետին համապատասխան` Հայաստանի Հանրապետության կառավարությունը որոշում է.
1. Հա​յաս​տա​նի Հան​​րա​պե​տու​​թ​յան կառավարու​​թյան 2016 թվականի դեկտեմ​բե​րի             29-ի «Հայաստանի Հան​րա​պե​տու​թ​յան 2017 թվականի պետական բյուջեի կա​տա​րումն ապահովող միջոցառումների մա​սին» N1313-Ն որոշ​​ման N11 հավելվածի N 11.24 և N 12 աղյուսակներում կատարել փոփոխություններ և լրացումներ՝ հա​մաձայն հավեված​ի:
2. 2017 թվականի սեպտեմբերի 18-20-ը Երևանում կայացած «Հայաստան-սփյուռք» 6-րդ համահայկական համաժողովին մասնակցելու նպատակով Հայաստանի Հանրապետություն ժամանած օտարերկրյա քաղաքացիներին մուտքի արտոնագիր տրամադրելու համար նախատեսված պետական տուրքի վճարումից ազատելու արդյունքում չգանձված պետական տուրքի գումարը վճարողների փոխարեն Հայաստանի Հանրապետության պետական բյուջե վճարելու նպատակով Հայաստանի Հանրապետության սփյուռքի նախարարությանը 2017 թվականին հատկացնել               264.0 հազ. դրամ՝ Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Պարտադիր վճարներ» հոդվածով):
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 
ՀԻՄՆԱՎՈՐՈՒՄ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2016  ԹՎԱԿԱՆԻ  ԴԵԿՏԵՄԲԵՐԻ 29-Ի
 N 1313-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ Հայաստանի Հանրապետության սփյուռքի նախարարությանը ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ
	1. Ընթացիկ իրավիճակը և իրավական ակտի ընդունման անհրաժեշտությունը

	  Հայաստանի Հանրապետության կառավարության 2017 թվականի հունիսի 23-ի «Պետական տուրքի գծով արտոնություն սահմանելու մասին» N 717–Ն որոշմամբ նախատեսված Երևանում կայացած «Հայաստան-սփյուռք» 6-րդ համահայկական համաժողովին մասնակցելու համար ՀՀ ժամանած օտարերկրյա քաղաքացիներին օտարերկրյա պետություններում ՀՀ դիվանագիտական ներկայացուցչությունների և հյուպատոսական հիմնարկների կողմից տրվել է ՀՀ այցելության                          1 մուտքի արտոնագիր, մինչև 21 օր ժամկետով գտնվելու իրավունքով (պետական տուրքի դրույքաչափը` 3000 ՀՀ դրամ): Միևնույն ժամանակ 87 օտարերկրացի մասնակիցների ՀՀ պետական սահմանի անցման կետերում գործող ՀՀ ոստիկանության ԱՎ վարչության սահմանային ծառայությունների կողմից տրամադրվել է ՀՀ մուտքի կարճաժամկետ վիզա 21 օր տևողությամբ (պետական տուրքի դրույքաչափը` 3000 ՀՀ դրամ), որի գումարը կազմում է 261000 ՀՀ դրամ: Այսպիսով, պետական տուրքի ընդհանուր գումարը կազմում է 264000 ՀՀ դրամ:

Մուտքի արտոնագրերի տրամադրման համար նախատեսված 264000 ՀՀ դրամ պետական տուրքը նախատեսվել է վճարել Հա​յաստանի Հանրապետության պետա​կան բյուջեով նախատեսված կառավարության պահուստային ֆոնդի հաշվին։

	2. Առաջարկվող կարգավորման բնույթը

	Նախագծի ընդունումը բխում է Հայաստանի Հանրապետության կառավարության 2017 թվականի հունիսի 23-ի «Պետական տուրքի գծով արտոնություն սահմանելու մասին» N 717–Ն որոշմամբ նախատեսված դրույթներից: 

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	 Նախագիծը մշակվել է ՀՀ սփյուռքի նախարարության աշխատակազմի կողմից՝ ՀՀ արտաքին գործերի նախարարության և ՀՀ կառավարությանն առընթեր ոստիկանության կողմից տրամադրված տեղեկանքների հիմնան վրա:

	4. Ակնկալվող արդյունքը

	Նախագծի ընդունման արդյունքում հնարավոր կլինի վճարել  «Հայաստան-սփյուռք» 6-րդ  համահայկական համաժողովի մասնակիցների Հայաստանի սահմանին ստացված մուտքի արտոնագրերի վճարների համար: 


ՏԵՂԵԿԱՆՔ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2016  ԹՎԱԿԱՆԻ  ԴԵԿՏԵՄԲԵՐԻ 29-Ի
 N 1313-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ Հայաստանի Հանրապետության սփյուռքի նախարարությանը ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ

Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2016  ԹՎԱԿԱՆԻ  ԴԵԿՏԵՄԲԵՐԻ 29-Ի
 N 1313-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ Հայաստանի Հանրապետության սփյուռքի նախարարությանը ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ
Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում:

